
1. Իրավական ակտի անհրաժեշտությունը
Նախագծի ընդունումը պայմանավորված է ՀՀ կառավարության և ՎԶՄԲ  «Համայնքների գյուղատնտեսական ռեսուրսների կառավարման և մրցունակության երկրորդ» վարկային ծրագրի պատշաճ իրականացումն ապահովելու անհրաժեշտությամբ: 
2. Ընթացիկ իրավիճակը և խնդիրները
«Համայնքների գյուղատնտեսական ռեսուրսների կառավարման և մրցունակության երկրորդ» վարկային ծրագրի շրջանակներում ՀՀ 2022 թվականի ՀՀ պետական բյուջեի մասին օրենքով նախատեսված են իրականացնել 11001 և 12001 միջոցառումները: Ծրագիրը մեծ կարևորություն ունի ՀՀ գյուղատնտեսության ոլորտի զարգացման, մասնավորապես՝ համայնքներում արոտների կառավարման, անասնապահության զարգացման, գյուղատնտեսական արտադրողների և վերամշակողների կարողությունների բարձրացման, ինչպես նաև պետական հատվածի կարողությունների հզորացման համար։
1086 «Գյուղական ենթակառուցվածքների վերականգնում և զարգացում» ծրագրի թիվ 11001 «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգում և ղեկավարում» միջոցառման շրջանակներում անհրաժեշտ է կատարել  լրացուցիչ 35.0 մլն. ՀՀ դրամի ծախսեր: Թիվ 4235-«Կառավարչական ծառայություններ»  տնտեսագիտական դասակարգման հոդվածով կնքված պայմանագրերի համաձայն 2022թ. ավարտվող տարվա և փակման ժամանակահատվածի ֆինանսական աուդիտի ծախսերը կազմում են 7,035.0 հազր ՀՀ դրամ, ծառայությունների մատուցման պայմանագրերով վճարման ենթակա գումարը կազմում է շուրջ 50.0 մլն ՀՀ դրամ, այդ թվում վարկային միջոցների մասով՝ 42,776.3 հազար ՀՀ դրամ: Ծրագրի 2022 թվականի բյուջեով նախատեսված ծախսերի մնացորդը 4235-«Կառավարչական ծառայություններ» հոդվածով վարկային միջոցներց կազմում է 76.866 ԱՄՆ դոլար, որը համարժեք է ներկայիս փոխարժեքով 31,053.9 հազար ՀՀ դրամին: Նախատսեված ծախսերը հոգալու  համար անրաժեշտ է ներգրավել լրացուցիչ 11.7 մլն. ՀՀ դրամ վարկային միջոցների հաշվին և 3.3 մլն ՀՀ դրամ՝ ՀՀ կառավարության համաֆինանսավորման միջոցների մասով:
Համաձայն կնքված պայմանագրերի՝ թիվ 4241-«Մասնագիտական ծառայություններ» տնտեսագիտական դասակարգման հոդվածի շրջանակներում նախատեսվում են կատարել ՀԳՌԿՄ2-րդ ծրագրի ՙՙԱզդեցության վերջնական գնահատման և վարկառուի իրականացման ավարտի հաշվետվության պատրաստման՚՚ խորհրդատվական աշխատանքները՝ 36.157,2 հազար ՀՀ դրամ գումարով և ՙՙԱրժեշղթայի զարգացման բաղադրիչի շրջանակներում թվով 99 շահառուների համար ցուցահանդես վաճառքի՚՚ աշխատանքները՝ 10 միլիոն ՀՀ դրամ գումարով: Ծրագրով նախատեսված ծախսերի մնացորդը 4241-«Մասնագիտական ծառայություններ» հոդվածով վարկային միջոցների մասով կազմում է 48.975 ԱՄՆ դոլար, որը համարժեք է ներկայիս փոխարժեքով 19,785.9 հազար  ՀՀ դրամին: Նախատսեված ծախսերի վճարման համար անրաժեշտ է ներգրավել լրացուցիչ 15.0 մլն ՀՀ դրամ վարկային միջոցների հաշվին և 5.0 մլն ՀՀ կառավարության համաֆինանսավորման մասով:
2022 թվականի բյուջետային հայտի ներկայացման ժամանակ ՀԳՌԿՄ 2-րդ ծրագիրը նախատեսվում էր ավարտել 2022թ ապրիլի 30-ին, ՀՀ 2022 թվականի ՀՀ պետական բյուջեի մասին օրենքով «Շենքերի և շինությունների շինարարություն» տնտեսագիտական դասակարգման հոդվածով նախատեսված ծախսերը կազմում են 438,466.4 հազար ՀՀ դրամ, կատարված աշխատանքների դիմաց փաստացի վճարվել է 231,860.3 հազար ՀՀ դրամ, մնացորդը կազմում է 206,606.1 հազար ՀՀ դրամ: Ներկայումս շուրջ 356.0 մլն ՀՀ դրամի շինարարական աշխատանքներ (արոտների ջրարբիացման համակարգեր, կենդանիների հավաքատեղիներ, անասնաբուժական սպասարկման կենտրոններ) իրականացման փուլում են և դրանք պլանավորվել են վերջացնել մինչև Ծրագրի նախատեսված ավարտը: Հաշվի առնելով վարկային միջոցների չմասհանված մնացորդի առկայությունը, ինչպես նաև լրացուցիչ շինարարական աշխատանքների կատարման անհրաժեշտությունը (20 համայնքներում կենդանիների հավաքատեղիների, արոտների ջրարբիացման և 13 հովվի տնակների կառուցման աշխատանքներ), գնումների պլանները վերանայվել են, որոնց արդյունքում ստանձնած պարտավորությունների կատարման նպատակով անհրաժեշտություն է առաջացել ՀՀ էկոնոմիկայի նախարարության կողմից իրականացվող թիվ 1086. «Գյուղական ենթակառուցվածքների վերականգնում և զարգացում» ծրագրի 12001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի շրջանակներում տրանսֆերտների տրամադրում գյուղական ենթակառուցվածքների վերականգնման և/կամ զարգացման նպատակով» միջոցառմամբ ներգրավել լրացուցիչ 150.0 միլիոն ՀՀ դրամ վարկային միջոց: Ստանձնած պարտավորությունների կատարման համար դրամային լրացուցիչ միջոցների ներգրավումը պայմանավորված է նաև ԱՄՆ դոլարի փոխարժեքի նվազմամբ: 5112 հոդվածով վարկային միջոցների մնացորդը առ 30.06.2022թ. կազմում է 402.729,0 ԱՄՆ դոլար, կամ  ներկայիս  փոխարժեքով (1 ԱՄՆ դոլարը 410 դրամ) 165,118.9 հազ. ՀՀ դրամ, 2022թ. բյուջեի փոխարժեքով՝ 192.283,0 հազ. ՀՀ դրամ (տարբերությունը բյուջի փոխարժեքով հաշվարկվածի և փաստացիի միջև կազմում է 27.2 մլն ՀՀ դրամ): Վարկային միջոցների հաշվին 150 միլիոն ՀՀ դրամի ավելացումը 2022թ. բյուջով նախատեսված փոխարժեքի՝ 477.45 ՀՀ դրամ, դոլարային համարժեքով կկազմի 314,169 ԱՄՆ դոլար, որը համարժեք կլինի 128,809.2 հազ. դրամին (տարբերությունը՝ 21.2 մլն ՀՀ դրամ): Փոխարժեքի նվազման հետևանքով շինարարական աշխատանքների վճարման հասանելի գումարը կկազմի 293,928.1 հազար ՀՀ դրամ: Վերոգրյալից հետևում է, որ ՀՀ դրամով վճարվելիք փաստացի գումարը փոխարժեքի նվազման հետևանքով առաջացնում է 48.4 միլիոն դրամի դեֆիցիտ:
3. Կարգավորման նպատակը
Նախագծի ընդունման արդյունքում կօգտագործվեն վարկային միջոցները՝ ապահովելով ծրագրի առավել արդյունավետ իրականացումը և աջակցություն կցուցաբերվի գյուղատնտեսության զարգացմանը, կկատարվեն ՀԳՌԿՄ 2-րդ ծրագրով ստանձնած ֆինանսական պարտավորությունները։
Հաշվի առնելով վերոգրյալը՝ Նախագծով առաջարկվում է անհրաժեշտ 185,000.0 հազ. դրամ գումարը հատկացնել թիվ 1190. Զբոսաշրջության զարգացման ծրագրի 12001. «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառմամբ առկա չօգտագործված միջոցներից՝ համապատասխանաբար 176.7 մլն դրամ վարկային միջոցները 1086. «Գյուղական ենթակառուցվածքների վերականգնում և զարգացում» ծրագրի 11001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգում և ղեկավարում» և 12001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի շրջանակներում տրանսֆերտների տրամադրում գյուղական ենթակառուցվածքների վերականգնման և/կամ զարգացման նպատակով» միջոցառումներին, 8․3 մլն դրամ համաֆինանսավորման գումարը՝ 11001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգում և ղեկավարում» միջոցառմանը:  Նվազեցվող միջոցառմամբ, ըստ նախնական կանխատեսումների, չի օգտագործվելու 1.8 մլրդ դրամ, որը պայամանավորված է թվով չորս ենթածրագրերի՝ նախագծային փաստաթղթերի լրացուցիչ փորձաքննություն իրականացնելու և դրանց անհրաժեշտ համաձայնեցումների ձգձգման հետ կապված, ուշացած մեկնարկով,  ինչպես նաև լոգիստիկ ենթակառուցվածքների հետ կապված խնդիրներով։
Միաժամանակ տեղեկացվում է, որ 1190. Զբոսաշրջության զարգացման ծրագրի 12001. «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառմամբ նվազեցվող ֆինանսական միջոցները 2022 թվականի պետական բյուջեով վերականգնելու անհրաժեշտությունը բացակայում է:
4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակվել է ՀՀ էկոնոմիկային նախարարության կողմից:
6. Ակնկալվող արդյունքը
Որոշման նախագծի ընդունումով հնարավորություն կընձեռնվի կատարել ՀՀ էկոնոմիկայի նախարարության կողմից իրականացվող ՀԳՌԿՄ 2 ծրագրով ստանձնած ֆինանսական պարտավորությունները, ինչը կնպաստի գյուղատնտեսության զարգացմանը:
7. Իրավական ակտն ընդունելու կապակցությամբ պետական բյուջեում ծախսերի և եկամուտների ավելացումների կամ նվազեցումների մասին
Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6.1/ ռազմավարական փաստաթղթերի դրույթներից: 
Հանրապետության գյուղատնտեսության ոլորտում իրականացվող քաղաքականությունը նպատակաուղղված է գյուղատնտեսության ինտենսիվացմանը, արտադրողականության բարձրացմանը, ջրային և հողային ռեսուրսների նպատակային օգտագործմանը, պարենային անվտանգության բարձրացմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը:  



